
Տարեցների խնամքի ծառայություններ 
ստացողների, նրանց ընտանիքների, 
խնամողների և ներկայացուցիչների 
համար Տարեցների խնամքի որակի և 
անվտանգության հանձնաժողովի մասին 
տեղեկատվություն

Դուք մտահոգություն 
կամ գանգատ ունե՞ք 
տարեցների խնամքի 
ծառայության վերաբերյալ:

Aged Care Quality and 
Safety Commission

Ի՞նչ այլ աջակցություն 
է հասանելի
Տարեցների պաշտպանության ցանցը (OPAN) 
անվճար աջակցության ծառայություն է: Նրանք 
կլսեն ձեր մտահոգությունը և կօգնեն
• տեղեկատվություն տրամադրելով ձեր

իրավունքների մասին
• ձեզ խորհուրդներ տալով, թե ինչպես կարող

եք խնդիր բարձրացնել ծառայություն 
տրամադրողի հետ

• ձեր անունից խնդիր բարձրացնելով ծառայություն
տրամադրողի հետ:

Հանձնաժողովում իրավապաշտպանները 
մեզնից անկախ են։ Նրանք գաղտնի կպահեն ձեր 
տեղեկությունները և միշտ ձեզնից թույլտվություն 
կխնդրեն նախքան որևէ գործողություն 
ձեռնարկելը:
Ձեր թույլտվությամբ մենք կարող ենք ձեր 
անունից զանգահարել իրավապաշտպանների 
գործակալություն, բացատրել ձեր 
մտահոգությունները և պայմանավորվել, 
որ նրանք կապ հաստատեն ձեզ հետ:

Հանձնաժողովի հետ կապ 
հաստատելը հեշտ է և անվճար

Հեռախոս 
1800 951 822

Կայք 
agedcarequality.gov.au

Գրեք 
Aged Care Quality and  
Safety Commission 
GPO Box 9819, ձեր մայրաքաղաքում

• միջոցներ ձեռնարկելով՝ համոզվելու համար,
որ ծառայություններ տրամադրողները կատարում
են իրենց պարտականությունները

• օգնելով ձեզ կապ հաստատել իրավապաշտպան
ծառայության հետ որպեսզի նրանք կարողանան
օգնել ձեզ անվճար

• համոզվելով, որ դուք գիտեք, թե ուր դիմել ձեր
գանգատի վերաբերյալ, եթե մենք չենք կարող
օգնել:

Խորհուրդներ ձեր գանգատի 
վերաբերյալ լավագույն 
արդյունքը ստանալու համար 
Թեև յուրաքանչյուր իրավիճակ տարբեր է, այս 
խորհուրդները կարող են օգնել մեզ լուծել ձեր 
գանգատը.
• հնարավորինս հասկանալի արտահայտեք ձեր

մտահոգությունները
• հնարավորինս շուտ մեզ տրամադրեք

հնարավորինս շատ տեղեկություններ
• տեղեկացրեք մեզ այն ամենի մասին, ինչ դուք

արդեն արել եք ձեր մտահոգությունները
բարձրաձայնելու կամ խնդիրը լուծելու համար

• հստակ արտահայտեք ձեր ցանկալի արդյունքի
մասին՝ նկատի ունենալով, որ այն պետք է լինի
ողջամիտ և առավելագույնս բխի խնամք
ստացող անձի շահերից

• տեղեկացրեք մեզ ձեր հատուկ կարիքների
մասին, որպեսզի մենք տեղյակ լինենք,
թե ինչպես օգնել ձեզ

• մեզ վերաբերվեք քաղաքավարությամբ
և հարգանքով

• ցանկացած փուլում ասեք մեզ, թե ինչ եք
մտածում մեր ծառայությունների մասին:

Տարեցների խնամքի 
որակի և անվտանգության 
հանձնաժողովը կարող 
է օգնել լուծել տարեցների 
խնամքի ծառայությունների 
վերաբերյալ գանգատները
Մեր դերը Ավստրալիայի կառավարության 
կողմից ֆինանսավորվող տարեցների խնամքի 
ծառայություններից օգտվող մարդկանց 
իրավունքներն ու շահերը պաշտպանելն է:
Յուրաքանչյուր անձ, ով ստանում է 
տարեցների խնամքի ծառայություններ, ունի 
արժանապատվությամբ և հարգանքով վերաբերվելու 
իրավունք: Մարդիկ ունեն նույն իրավունքները՝ 
անկախ այն բանից, արդյոք նրանք ստանում են 
տարեցների խնամքի ծառայություններ իրենց 
տանը, թե տարեցների խնամքի հաստատությունում: 
Յուրաքանչյուր անձ իրավունք ունի ստանալ 
տարեցների այնպիսի խնամք, որն ապահով է, 
բարձրորակ, բավարարում է նրանց կարիքները 
և օգնում է նրանց ապրել բարեկեցիկ կյանքով: 

Ինչո՞վ կարող ենք օգնել
Մենք կարող ենք օգնել, եթե ձեզ մտահոգում է 
խնամքը կամ ծառայությունները, որոնք դուք  
(կամ որևէ տարեց անձ) ստանում եք տարեցների 
խնամք տրամադրողի կողմից: 
Դուք կարող եք մտահոգություն կամ գանգատ 
ներկայացնել տարեցների խնամքի ծառայությունների 
հետ կապված ցանկացած հարցի վերաբերյալ: Որոշ 
խնդիրներ, որոնք մարդիկ բարձրացրել են մեզ հետ, 
ներառում են այնպիսի հարցեր, ինչպիսիք են.
•	 կերակրի որակը
•	 ճիշտ ժամանակին ճիշտ դեղորայք ստանալը
•	 անձնակազմի վերաբերմունքը
•	 ներգրավված չլինելը խնամքի տարբերակների 

վերաբերյալ որոշումներում
•	 վճարներ և վարձեր
•	 դեպքեր, երբ ամեն ինչ սխալ է ընթացել:

Ո՞վ կարող է մտահոգություն 
կամ գանգատ ներկայացնել
Ցանկացած անձ կարող է մտահոգություն կամ 
գանգատ ներկայացնել: Սա ներառում է.
•	 տարեցների խնամք ստացող անձինք
•	 նրանց զուգընկերները, ընտանիքը և ընկերները
•	 համայնքի ներկայացուցիչները
•	 իրավապաշտպանները
•	 անձնակազմը և կամավորները։
Եթե դուք մտահոգություն եք հայտնում այլ անձի 
համար, ով ստանում է տարեցների խնամք, դուք 
պետք է փորձեք նախ նրանց հետ խոսել այդ մասին: 
Տեղեկացրեք մեզ, եթե դուք չեք կարող դա անել ձեր 
իրավիճակում:

Արդյո՞ք կարելի է գանգատել
Այո, կարելի է գանգատ ներկայացնել կամ ձեր 
մտահոգությունները բարձրաձայնել տարեցների 
խնամքի ծառայությունների որակի վերաբերյալ: 
Տարեցների խնամքի ծառայություններ ստացող 
մարդկանց անվտանգությունն ու բարեկեցությունը 
կարևոր է և պաշտպանված է օրենքով: 
Ծառայություններ տրամադրողները չեն կարող 
պատժել իրենց խնամքի տակ գտնվող որևէ մեկին 
գանգատ ներկայացնելու համար և իրավունք չունեն 
որևէ մեկին այլ կերպ վերաբերվել, եթե նրանք 
գանգատում են: 
Ձեր մտահոգությունները մեզ հայտնելը անվտանգ 
է և հեշտ: Մենք հավաստիացնում ենք, որ
•	 գանգատների վերաբերյալ մեր ծառայությունները 

միշտ անվճար են և հասանելի
•	 ձեր ցանկության դեպքում ձեր գանգատը կմնա 

անանուն
•	 ձեր ինքնությունը կամ այն անձի ինքնությունը, 

ում համար գանգատ եք ներկայացնում, ձեր 
ցանկության դեպքում կմնա գաղտնի

•	 ձեզ ծառայություններ տրամադրողը 
հետևում է գանգատների գործընթացին, 
որը համապատասխանում է ամենաբարձր 
չափանիշներին

•	 Եթե վստահ չեք սկսելու հարցում, մեր 
հաճախորդների հետ կապի աշխատակիցները 
կարող են օգնել ձեզ:

Որտեղի՞ց պետք է սկսեք
Հնարավորության դեպքում առաջին քայլը ձեր 
գանգատը ձեզ ծառայություն տրամադրողին 
ներկայացնելն է: Սա հաճախ ձեր գանգատը լուծելու 
ամենահեշտ և ամենաարագ ճանապարհն է:
Եթե ձեզ հարմար չէ դա անել, կապ հաստատեք 
մեզ հետ և մենք կարող ենք օգնել։ Մենք կարող ենք 
նաև օգնել, եթե դժվարանում եք ծառայություններ 
տրամադրողին դիմել՝ գանգատը լուծելու համար:

Ինչպե՞ս կարող ենք 
մենք օգնել
Մեր նպատակն է լուծել մտահոգությունները 
այնպես, որ արդարացի լինի ձեր (կամ խնամք 
ստացող անձի) և ծառայություն տրամադրողի 
համար։ Կախված նրանից, թե ինչի մասին է ձեր 
գանգատը, մենք կարող ենք օգնել
•	 լսելով ձեր մտահոգությունները և բացատրելով 

ձեր իրավունքները
•	 բացատրելով մեր դերը և ինչպես կարող ենք 

լավագույնս օգնել ձեզ
•	 հասկանալով, թե ինչն է ձեզ անհանգստացնում 

և ինչ ազդեցություն է այն թողնում ձեզ վրա
•	 պարզաբանելով, թե ինչը կցանկանայիք, որ 

ծառայություն տրամադրողը այլ կերպ կատարեր
•	 ձեր անունից կապ հաստատելով ծառայութուն 

տրամադրողի հետ՝ քննարկելու խնդիրների 
և հնարավոր լուծումների մասին

•	 օգնելով ձեզ և ծառայություն տրամադրողին 
համաձայնության գալ, թե ինչ կարող են անել՝ 
լուծելու ձեր մտահոգությունները


